
ᓇᓗᓇᐃᔭᐅᑎ 

ᓯᕐᒥᑦᓴᔭᐃᑦ ᐃᑦᑕᑦᓯᒪᔪᑦ ᐅᖅᓱᐊᓗᒻᒧᑦ ᖃᒪᓂᑦᑐᐊᕐᒥ ᓈᒻᒪᑦᓯᐊᕆᐊᓖᑦ ᐴᖏᑦ ᓴᓗᒻᒪᓴᖅᑕᐅᒋᐊᕆᓪᓗᑎᑦ. 

ᓴᓗᒻᒪᓴᑦᓯᐊᖅᓯᒪᒍᑎᑦ, ᓱᕈᕐᓇᖅᑐᖃᕐᓂᖏᑦ ᓯᕐᒥᑦᓴᔭᓂ ᐲᔭᖅᑕᐅᒋᐊᕈᓐᓇᖅᑐᑦ ᓈᒻᒪᓕᖅᑎᑕᐅᓗᑎᑦ 

ᐊᑐᖅᑕᐅᒃᑲᓐᓂᕈᓐᓇᓕᕐᓗᓂ. 

ᑐᑭᓯᑎᑦᓯᒋᐊᕈᑎ 

ᖃᒪᓂᖅᑐᐊᕐᒥ ᐅᖅᓱᐊᓗᖃᐅᑎᖃᕐᕕᒃ ᐅᖅᓱᐊᓗᖃᕐᕕᐅᕙᑦᑐᖅ ᓄᓇᓕᖓᓄᑦ ᖃᓂᒋᔭᖓᑕᓗ ᐅᖅᓱᐊᓗᑦᑖᕐᕕᐅᑉ. 

ᐅᖅᓱᐊᓗᖃᐅᑎᐊᓗᐃᑦ ᓯᑕᒪᐅᔪᖅᑑᓪᓗᑎᑦ ᓄᓇᐅᑉ ᖁᓛᓃᑦᑐᑦ. ᓄᓇᐅᑉ ᖁᓛᖒᖅᑐᒥ ᓴᕕᕋᔭᕐᒥᒃ ᓱᓪᓗᓕᖃᖅᑐᓂ 

ᑲᓇᓐᓇᖓᓂ ᐅᖅᓱᐊᓗᖃᐅᑎᐊᓗᐃᑦ, ᑲᓱᖅᓯᒪᔪᒥᒃ ᖃᒪᓂᖅᑐᐊᕐᒧᑦ, 300 ᒦᑕᓂᒃ ᑕᑭᓂᓕ ᓂᒋᐊᓅᖓᔪᒥᒃ. 

2021ᖑᑎᓪᓗᒍ, ᐅᖅᓱᐊᓗᒃ ᕿᕐᓛᖅᑐᒥᓂᖅ ᒥᑦᓴᐅᓵᖅᑕᐅᓯᒪᓪᓗᓂ 10,000 ᖃᓪᓗᑎᓂᒃ ᓇᓂᔭᐅᓚᐅᖅᑐᖅ 

ᐅᖅᓱᐊᓗᖃᐅᑎᒃᑯᕕᐊᓂ. ᕿᕐᓛᕐᕕᖓ ᓇᓗᓇᐃᖅᑕᐅᓚᐅᖅᑐᖅ ᓱᓪᓗᓕᖓᑕ ᑯᕝᕕᕕᖓ ᓱᕋᑦᓯᒪᒋᐊᖓ. 

ᕿᕐᓛᕈᓐᓃᖅᑎᑕᐅᓚᐅᖅᑐᖅ ᖃᐅᔨᔭᐅᒐᒥ, ᐊᒻᒪᓗ ᕿᕐᓛᖅᓯᒪᓂᖓ ᐅᑉᐱᕆᔭᐅᓚᐅᖅᑐᖅ 

ᓴᐴᓗᑕᖓᓅᖅᑐᐃᓐᓇᐅᓚᐅᕆᐊᖓ ᐅᖅᓱᐊᓗᖃᐅᑎᒃᑯᕕᐅᑉ. 

ᒫᑦᓯ 2021 ᓄᙳᐊᓂ, ᐅᖅᓱᐊᓗᒃ ᖃᐅᔨᔭᐅᓚᐅᖅᑐᖅ ᕿᕐᓛᖅᑐᕕᓂᐅᒋᐊᖓ ᐅᖅᓱᐊᓗᖃᐅᑎᒃᑯᕕᐅᑉ ᓴᐴᓗᑕᖓᑕ 

ᓯᓚᑖᓄᑦ. ᓄᓇᑦᑕ ᑲᒪᒋᔭᖃᓚᐅᖅᑐᑦ ᑕᒪᑐᒥᖓ ᕿᕐᓛᕐᓂᐅᔪᒥ, ᐊᐅᓚᑦᓯᓚᐅᕆᓪᓗᑎᑦ ᓴᓗᒻᒪᓴᖅᑕᐅᒋᐊᙵᕐᓂᖓᓂ. 

ᓄᓇᑦᑕ ᐊᐅᓚᑦᓯᓚᐅᖅᑐᑦ ᐴᖅᑲᐃᓂᕐᒥᒃ, ᖃᐅᔨᓴᓂᕐᒥᑦ ᐊᒻᒪᓗ ᓴᓗᒻᒪᖅᓴᖅᐃᓪᓗᑎᑦ ᐃᒪᕐᒥᑦ 

ᐃᑦᑕᑦᑕᐅᓯᒪᑐᐃᓐᓇᕆᐊᖃᖅᑐᓂ ᕿᕐᓛᕐᓂᖓᓄᑦ ᐅᖅᓱᐊᓘᑉ. ᓄᓇᑦᑕ ᓄᐊᑦᓯᓚᐅᖅᑐᑦ ᓯᕐᒥᑦᓴᔭᒥᒃ ᖃᐅᔨᓴᕋᑦᓴᓂᒃ 

ᐊᒻᒪᓗ ᓇᓗᓇᐃᔭᐃᓪᓗᑎᒃ ᓱᑯᑦᓯᖏᑦ ᐃᑦᑕᑦᑕᐅᓚᐅᕐᒪᖔᑕ. 

ᐃᑦᑕᑦᓯᒪᔪᑦ ᓯᕐᒥᑦᓴᔭᐃᑦ ᑐᖅᑯᖅᑕᐅᓯᒪᑲᐃᓐᓇᖅᑐᑦ ᖃᓂᒋᔭᖓᓂ ᐅᖅᓱᐊᓗᖃᐅᑎᒃᑯᕕᐅᑉ. 

ᓴᓇᔭᐅᒍᓂ ᓄᓇᒥᒃ ᓴᓗᒻᒪᖅᓴᐃᕕᒃ (LTU) ᐱᔪᓐᓇᑎᑦᓯᒐᔭᖅᑐᖅ ᓴᓗᒻᒪᖅᓴᐃᓂᕐᒥᒃ ᐊᑐᒃᑲᓐᓂᕈᓐᓇᓕᕐᓗᒋᑦ ᐃᑦᑕᑦᓯᒪᔪᑦ 

ᓯᕐᒥᑦᓴᔭᐃᑦ. ᕼᐋᒻᓚᒃᑯᖏᑦ ᖃᒪᓂᑦᑐᐊᑉ ᓂᕈᐊᖅᓯᓯᒪᔪᑦ ᓄᓇᒥᒃ ᐱᖓᓐᓇᖅᐸᓯᐊᓂ ᐅᐊᓐᓇᖓᓃᑦᑐᒥ ᒥᑦᑕᕐᕕᐅᑉ  

ᓄᓇᒥᒃ ᓴᓗᒻᒪᖅᓴᐃᕕᐅᒐᔭᖅᑐᖅ. ᑖᓐᓇ ᓄᓇ (ᐃᓂᖓ 454, ᐸᕐᓇᐅᑎ 4945) ᖃᐅᔨᓴᖅᑕᐅᓯᒪᓕᖅᑐᖅ 

ᐊᑐᖅᑕᐅᓂᐊᕐᓗᓂ ᓄᓇᒥ ᓴᓗᒻᒪᖅᓴᐃᕕᐅᒐᔭᕐᓗᓂ. 

ᐱᔾᔪᑎᖓ 

ᐋᖅᑭᒋᐊᖅᑕᐅᖁᓪᓗᒍ ᐃᑦᑕᑦᑕᐅᓯᒪᔪᖅ ᓄᓇ ᕿᕐᓛᖅᑐᖃᓚᐅᖅᑎᓪᓗᒍ ᖃᒪᓂᑦᑐᐊᑉ ᐅᖅᓱᐊᓗᖃᐅᑎᒃᑯᕕᐊᓂ. 

ᐱᓕᕆᖃᑎᒌᑦᑐᑦ 

ᓱᓚᐃᒪᓐ ᐊᐃᓚᕋ (Sulaimon Ayilara), ᐅᖅᓱᐊᓗᓕᕆᔨᒃᑯᑦ ᐱᓕᕆᐊᖏᓐᓄᑦ ᐊᐅᓚᑦᓯᔨ 

ᓄᓇᑦᑕ ᐊᕙᑎᓕᕆᓂᕐᒧᑦ ᐱᔨᑦᓯᕋᖅᑎᒃᑯᑦ Inc, ᐊᕙᑎᓕᕆᓂᕐᒧᑦ ᐅᖃᐅᔾᔨᒋᐊᖅᑎ  

ᓴᓇᔭᐅᓂᖓ ᓄᓇᒥᒃ ᓴᓗᒻᒪᖅᓴᐃᕕᒃ 

ᐱᓕᕆᐊᖑᔪᖅ ᑕᐅᑐᒐᖃᖅᐳᖅ ᓴᓇᔭᐅᒐᔭᕐᓂᖓᓂᒃ ᓴᓗᒻᒪᖅᓴᐃᕕᒃᓴᒥᒃ ᑕᐃᑲᓂ ᑐᑦᓯᕋᐅᑕᐅᔫᑉ ᐃᓂᒋᒐᔭᖅᑕᖓᓂ. 



ᓄᓇᒥ ᓴᓗᒻᒪᖅᓴᐃᕕᒃ ᓴᓇᔭᐅᓂᐊᖅᑐᖅ ᓄᓇᐅᑉ ᖄᖓ ᐲᔭᖅᑕᐅᓗᓂ ᐃᓗᓕᖃᕐᓂᐊᕐᓗᓂ ᓄᓇᒥᒃ ᓴᓗᒻᒪᖅᓴᐃᕕᒻᒥ 

ᓴᐴᓗᑕᑦᓴᖓ ᓴᓇᔭᐅᒍᓐᓇᖁᓪᓗᒍ. ᐲᔭᖅᑕᐅᓯᒪᔪᑦ ᓄᓇᐃᑦ ᑐᖅᑯᖅᑕᐅᓯᒪᑲᐃᓐᓇᕐᓂᐊᖅᑐᑦ ᓇᓗᓇᐃᖅᑕᐅᓯᒪᔪᒥ 

ᖃᓂᒋᔭᖓᓂ ᓄᓇᒥ ᓴᓗᒻᒪᖅᓴᐃᕕᐅᑉ. 

ᑳᓐᑐᕌᒃᑖᖅᑎᑕᐅᔪᖅ ᐊᑐᕐᓂᐊᖅᑐᖅ ᐲᔭᖅᑕᐅᓯᒪᔪᒥᒃ ᓄᓇᒥᒃ ᐊᒻᒪᓗ ᓄᓇᓕᓐᓂ ᐊᑐᐃᓐᓇᐅᔪᓂ ᐊᕙᓗᓕᐅᕈᑎᒋᓗᒍ 

ᓄᓇᒥᒃ ᓴᓗᒻᒪᖅᓴᐅᕕᑦᓴᒧᑦ. ᑐᖅᑯᖅᑕᐅᓯᒪᔪᑦ ᐅᑎᖅᑎᑕᐅᓯᒪᔪᑦ ᓯᕐᒥᑦᓴᔭᐃᑦ ᖃᐅᔨᓴᖅᑕᐅᓂᐊᖅᑐᑦ 

ᐊᑐᖅᑕᐅᓚᐅᙱᓐᓂᖏᓐᓂ ᐊᒻᒪᓗ ᖃᐅᔨᓴᖅᑕᐅᓂᖏᒍᑦ ᓇᓗᓇᐃᖅᑕᐅᔭᕆᐊᖃᖅᑐᑦ ᐊᑖᓃᒃᑲᓗᐊᕐᒪᖔᑕ 

ᒪᓕᑦᑕᐅᔭᕆᐊᖃᖅᑐᑦ. 

ᓄᓇᒥᒃ ᓴᓗᒻᒪᖅᓴᐃᕕᒃ ᐊᖏᓂᖃᓪᓗᐊᕐᓂᐊᖅᑐᖅ 35 ᒦᑕᓂᒃ ᓴᓂᕌᒍᑦ 50 ᒦᑕᓂᒃ ᐆᑦᑐᖅᑕᐅᕕᖃᕐᓗᓂ ᕿᑎᖓᓂ 

ᓴᐴᓗᑕᓕᐊᑉ. ᑐᙵᕕᖓ ᐊᑭᓐᓇᖓᓗ ᓄᓇᒥᒃ ᓴᓗᒻᒪᖅᓴᐃᕕᐅᑉ ᓴᓇᔭᐅᓂᐊᖅᑐᖅ ᓯᑎᓪᓕᑎᖅᓯᒪᓗᒋᑦ 

ᑐᐊᐸᓕᐊᖑᓯᒪᔪᓂᒃ ᓯᐅᕋᕐᓂᓪᓗ. ᓱᕕᙱᑦᑑᓗᓂ ᖃᓪᓗᓈᖅᑕᑦᓴᔭᖅ ᐃᓕᔭᐅᓂᐊᖅᑐᖅ ᖄᖓᓄᑦ ᓯᐅᕋᐅᑉ, ᐊᒻᒪᓗ 

ᐃᔾᔪᔫᓗᓂ ᐊᐅᑦᑕᔫᑦᓴᔭᖅ ᐃᓕᔭᐅᓂᐊᖅᑐᖅ ᖃᓪᓗᓈᖅᑕᑦᓴᔭᐅᑉ ᖄᖓᓄᑦ. ᓯᐅᕋᓕᖅᑐᖅᑕᐅᓂᐊᖅᑐᖅ 

ᓯᖃᓪᓕᑎᖅᓯᒪᔪᑦ ᖁᓛᓄᑦ ᐃᓕᔭᐅᓂᐊᖅᑐᑦ ᐊᐅᑦᑕᔫᑦᓴᔭᐅᑉ. 

ᓴᓇᔭᐅᓂᑦᓴᖓᑕ ᓇᓗᓇᐃᔭᖅᓯᒪᓂᖏᑦ ᓄᓇᒥ ᓴᓗᒻᒪᖅᓴᐃᕕᑦᓴᐅᑉ ᑕᑯᑦᓴᐅᔪᑦ ᐃᓚᓕᐅᑎᓯᒪᔪᓂ ᑎᑎᕋᖅᓯᒪᔪᓂ C-

01ᒥᑦ C-05ᒧᑦ. 

ᓴᐃᒍᓕᖅᑕᐅᓂᐊᖅᑐᖅ ᐊᕙᓗᐊᒍᑦ ᓄᓇᓕᕆᕕᐅᑉ. ᒪᑐᖃᕐᓗᒍ ᐊᑦᓱᖏᕆᐊᓕᒻᒥᒃ ᐃᑎᕐᕕᐅᒍᓐᓇᖁᓪᓗᒍ ᓄᓇᓕᕆᕕᒃ. 

ᐃᑦᑕᑦᓯᒪᔪᑦ ᓯᕐᒥᑦᓴᔭᐃᑦ ᐊᔾᔭᖅᑕᐅᓂᐊᖅᑐᑦ ᐅᖅᓱᐊᓗᖃᐅᑎᒃᑯᕕᒻᒥᑦ ᓄᓇᓕᕆᕕᒻᒧᑦ. 

ᓯᕐᒥᑦᓴᔭᐃᑦ ᓴᓗᒻᒪᓴᖅᑕᐅᓂᐊᖅᑐᑦ ᑯᔾᔭᖅᑎᑕᐅᖃᑦᑕᕐᓗᑎᑦ ᐊᓂᕐᓂᖃᑦᓯᐊᖁᓪᓗᒍ ᐃᓚᐅᖅᑐᕐᓗᒋᓗ 

ᐃᓚᐅᖅᑐᕈᑎᑦᓴᔭᖏᓐᓂᑦ ᐱᔭᕆᐊᖃᕐᓂᖏᑦ ᒪᓕᓪᓗᒋᑦ. ᓯᕐᒥᑦᓴᔭᐃᑦ ᖃᐅᔨᓴᖅᑕᐅᖃᑦᑕᕐᓂᐊᖅᑐᑦ ᖃᑯᑎᒃᑯᑦ, ᐊᒻᒪᓗ 

ᓱᕈᕐᓇᖅᑐᖃᕐᓂᖏᑦ ᐊᑖᓃᒍᑎᑦ ᒪᓕᒐᖅᑎᒍᑦ ᒪᓕᑦᑕᐅᔭᕆᐊᓖᑦ, ᐊᑐᖅᑕᐅᒃᑲᓐᓂᕈᓐᓇᖅᑐᑦ. 

 


